ЎЗБЕКИСТОН   РЕСПУБЛИКАСИ   НОМИДАН  

Ҳ У К М

2019 йил август ойининг 9 куни, жиноят ишлари бўйича Тошкент шаҳар Олмазор туман суди, ўз биносида, очиқ суд мажлисида, судья Б.Умировнинг раислигида, судья ёрдамчиси Б.Зокировнинг котиблигида, тарафлардан давлат айбловчиси Тошкент шаҳар Олмазор туман прокурорининг катта ёрдамчиси Б.Акрамов, судланувчи У.Абдуллаев ва унинг ҳуқуқларини ҳимоя қилувчи адвокат Ф.Миркаримов, жабрланувчи Х.Асамовнинг иштирокида, Абдуллаев Умар Уткуровичга нисбатан 
1-1008-1904/39-сонли жиноят ишини кўриб чиқди. Иш ҳужжатларига кўра:

Абдуллаев Умар Уткурович 1971 йил 17 август куни Тошкент шаҳрида туғилган, миллати ўзбек, Ўзбекистон Республикаси фуқароси, маълумоти олий, оилали, 1 нафар вояга етмаган фарзанди бор, муқаддам судланган, жиноят ишлари бўйича Тошкент вилояти Зангиота туман судининг 2017 йил 25 июлдаги ҳукмига кўра, Ўзбекистон Республикаси ЖК 177-моддаси 3-қисмининг “а” банди билан ЖКнинг 57-моддасини қўллаб, энг кам ойлик иш ҳақининг 125 баравари, 18.721.875 сўм жарима жазоси тайинланган, жиноят ишлари бўйича Тошкент шаҳар Олмазор туман судининг 2018 йил 28 сентябрдаги ажримига кўра, тўланмаган 3.000.000 сўм жарима жазоси иш ҳақининг 20 фоизини давлат даромади ҳисобига ушлаб қолган ҳолда 18 кун ахлоқ тузатиш ишлари жазосига алмаштирилган, жазо ўталмаган, вақтинча ишсиз, Тошкент шаҳар, Олмазор тумани, Қора-қамиш 2/5 даҳаси, 16-уй, 84-хонадонда яшовчи, иш бўйича “шахсий кафиллик” тарзидаги эҳтиёт чораси қўлланилган, айблов хулосаси нусхасини ўз вақтида олган,

Ўзбекистон Республикаси ЖК 168-моддаси 3-қисмининг “б” банди, билан айбланган.

Суд, судланувчи, жабрланувчилар ва гувоҳларнинг кўрсатувларини тинглаб, жиноят иши ҳужжатларини ўрганиб чиқиб ҳамда ишда мавжуд бўлган далилларга баҳо бериб, қуйидагиларни

А Н И Қ Л А Д И:

Ўзбекистон Республикаси ЖПКнинг 454-457, 460, 463, 465-468, 
471-473 моддаларига амал қилиб, суд
Ҳ У К М    Қ И Л Д И:

Абдуллаев Умар Уткурович Ўзбекистон Республикаси ЖК 
168-моддаси 3-қисмининг “б” бандида назарда тутилган жиноятни содир этганликда айбли деб топилсин.
Абдуллаев Умар Уткуровичга Ўзбекистон Республикаси ЖК 
168-моддаси 3-қисмининг “б” банди билан Ўзбекистон Республикаси ЖКнинг 57-моддасини қўллаб, 3 йил муддатга озодликни чеклаш жазоси тайинлансин.

Тайинланган жазони мазкур жазо ижросини назорат қилувчи органлар томонидан белгилаб берилган жойларда ўташ белгилансин.

Жазо муддати У.Абдуллаев жазони ўташ учун юборилган корхона, муассаса, ташкилотда иш бошлаган кундан ҳисоблансин.

Ҳукмни ижро этиш Тошкент шаҳар Олмазор тумани ички ишлар органлари Пробация гуруҳига юклатилсин.
У.Абдуллаевга нисбатан қўлланилган “шахсий кафиллик” тарзидаги эҳтиёт чораси ҳукм қонуний кучга киргач бекор қилинсин.

Ҳукм устидан тарафлар ҳукм эълон қилинган кундан эътиборан ўн сутка ичида, судланувчи ва жабрланувчилар ҳукм нусхасини олган кундан эътиборан шу муддат ичида, апелляция тартибида жиноят ишлари бўйича Тошкент шаҳар суди апелляция инстанциясига шикоят бериши ёки протест билдириши, ҳукм қонуний кучга киргандан сўнг кассация тартибида жиноят ишлари бўйича Тошкент шаҳар суди кассация инстанциясига шикоят беришга ёки прокурор томонидан протест билдиришга ҳақлидирлар.

